
- Arti pamor
REALIZMI SOCIALIST ..“O
IDEOLOGJIA DHE PROPAGANDA ='~‘:Q Fiale kyge: Ideologii,propagande, at,
\“Q letérsi, formalizém.
Ardian Isufi Universiteti i Arteve - Tirané. Fakulteti i Arteve té Bukura.

Ny

Njé ndér veprat e Leninit, gé u mor si model, ku béri t& mundur zhvillimin e artit
dhe letérsis€ né€ vendin tong, ishte nj€ artikull i tij, me temé: “Organizata e partis€ dhe letérsia e partis€”, e shkruar né
néntor té vitit 1905. Né kété studim té tij, Lenini theksoi parimin e partishmérisé sé letérsisé dhe té arteve, si dhe luftoi
kundér fenomeneve borgjeze dekadente né art dhe ishte kundér parullés borgjeze “art pér art”. Njé njé€jta situaté u
zhvillua edhe né Shqipéri, kryesisht né art dhe né letérsi. Vecori e realizimit socialist pér artin dhe letérsiné, ishte mos
géndrimi jashté sferés sé ideologjisé dhe propagandés. Propaganda kishte pér géllim dy detyra, sé fillim ishte forcimi i
sistemit socialist dhe sé dyti lufta kundér ideve borgjeze. Lenini ishte i mendimit se letérsia dhe arti nuk éshté njé
céshtje private e artistéve té€ veguar, por njé pjesé e réndésishme e punés sé partisé, prandaj partia nuk duhet té
géndrojé duarkryq dhe té lejojé kaosin, por duhet plotésisht t& udhéheq kété proces. Lenini kérkonte gé shkrimtarét
dhe artistét, t&¢ mos e shképusin puné e tyre nga realiteti i jetés. Arti formalist pa ide sipas Leninit nuk pranohej né
artin sovjetik. Duhet té luftohej ky lloj arti si njé rrymé e huaj dhe armike, pasi ai prodhonte ide t& ¢mendura, duke
béré té mundur coroditjen e masave.

Duke dénuar formalizmin né art, Lenini shprehej se “Uné nuk jam né gjendje t’i konsideroj
veprat e ekspresionizmit, t€ futurizmit, kubizmit dhe “‘izmave” té tjera si njé manifestim té larté té
gjeniu artistik. Uné nuk i kuptoj kéto. Lenini ka theksuar, se arti nuk duhet té krijohet pér hir té njé
grushti té vogél njerézish dhe as nga persona té zgjedhur, té cilét e quajné veten mbinjeréz. Arti, i
cili mundohet té jeté i pakuptueshém pér popullin, gé nuk shpreh ideté dhe interesat pérparimtare
té tij, ky art éshté i huaj pér popullin. Arti yné duhet té jeté popullor, thoshte Lenini; ai duhet t'u
shérbejé masave, t'u shérbejé jo dhjeté mijéve té shtresés sé larté, po miliona dhe dhjetra miliona
punonjésve. Arti i takon popullit. Ai duhet gé rrénjét e veta mé té thella t’i [éshojé né thellésiné e

masave punonjése”.!

Kurse propaganda e ideve té marksizém-leninizmit sipas Ramiz Alisé duhet ngritur
“ngritur né njé nivel mé té larté dhe té lidhet mé miré me kushtet, nevojat, detyrat dhe realitetin e

vendit tong”.2

“Partia e punés e Shqipérisé pér asnjé cast nuk do ta pushojé luftén kundér revizionizmit™-
nga fjala né mbledhjen e 81 partive komuniste e punétore né Moské.

! Fatmir Gjata, Ideté e Leninit triumfojné né artin e realizmit socialist, botuar né revistén: “Néntori”, nr, 4, prill,
Tiranég, 1960, f. 9.

2 Fjala e shokut Ramiz Alija mbajtur né kongresin e IV t€ PPSH, botuar né revistén: “Néntori”, nr. 3, mars, Tirané,
1961, f. 58.

Prania ideologjike mbi letérsiné dhe artet ishte pércaktuese né gjithé procesin e tyre letrar,
krijues dhe artistik.

“Kur bashkohen ndérmjet tyre punétorét komunisté, géllimi i tyre para sé gjithash éshté té
2 3

mésuarit, propaganda”.
ME 6 gershor té vitit 1953, Byroja Politike e Partisé sé Bashkuar Socialiste t¢ Gjermanisé
Lindore, u mblodh né njé takim té jashtézakonshém, pér té diskutuar rreth vizités sé delegacionit
né Moské. Né pérfundim té kétij takimi u vendos:
1- Té hartohet njé raport, ku té kishte frymé autokritike, i cili do i paragitej KQ té PKBS;
2- U vendos krijimi i njé komisioni pér té kryer reformén e organizimit t& Byrosé dhe
Sekretariatit;
3- U vendos rishikimi i menjéhershém i njé posteri propagandistik etj.

“Propaganda joné duhet t'u adaptohet shogérisé dhe njerézve. Ka elemente té
propagandés dhe té edukimit, gé jané té fiksuara, té njéllojta pér té gjithé, por ka edhe nuanca, ka
edhe zhvillim té kétij edukimi dhe té késaj propagande, e cila duhet té evitojé shabllonizmin, té

evitojé rutinén dhe burokratizmin®.*

Komunizmi né Shqipéri, i frymézuar nga veprat e Karl Marksit, Leninit apo Trocky-t mbi
historiné njerézore si fenomen i shfrytézimit té punétorisé prej pronaréve pér hir té ekonomise,
Kishte si synim té saj, ndértimin e njé regjimi autoritar, ku gjithcka ishte nén diktatin e partisé, pra
théné ndryshe kétij lloj sistemi i1 shkonte pér shtat shprehja: “Iu pérket t€ gjithéve dhe askush nuk
zotéron asgjé”.

Sipas “teorisé marksiste-leniniste™”

, detyrat né 1émin e punés ideopolitike ishin:
-Té ngrihet niveli teorik i partisé né lartésiné e duhur;

-Té pérforcohet puna ideologjike né té gjitha hallkat e partisé;

-Té zhvillohet njé propagandé té palodhur té leninizmit né radhét e partisé;

-Té edukohen organizatat e partisé, né frymén internacionalizmit leninist;

-Té demaskohet sistematikisht ideologjia dhe mbeturinat e ideologjisé sé rrymave
armigésore pér leninizmin.

E njéjta situaté paragitet edhe né Shqipéri, si né artet, por edhe né letérsi, si né rastin:

* Marks Engels, Mbi kulturén dhe artin, Shtépia Botuese “Rilindja”, Prishting, 1974, f. 70.

* Enver Hoxha, Gjithmoné vigjilencé - pér organet e punéve té brendshme, véllimi I1, f. 510.

> V.L. Lenin & J. V. Stalin, Mbi rolin udhéhegés té partisé né ndértimin socialist, Shtépia Botuese “8 Néntori”,
Tirané, 1981, f. 308.

“... Amerika me Angli
gené propagandaxhi,
né lufté¢ me Gjermani...”.%

Enver Hoxha kérkonte q¢ ta fuste n¢ “gracké” rininé dhe gjithé popullin, pérmes edukimit
ndaj masave. Ké€shtu g€ Partia do t’i kushtonte rinis€ vémendjen mé t€ madhe, duke béré edukimin
ideologjik té saj. Edukimi béhej pérmes propagandés sé miré ideologjike dhe nése dikush dilte
kundér késaj vije, atéheré fundi i tij dihej.

Sic¢ e thoté edhe piktori Edison Gjergo se né Shqipéri, po fole njé fjalé t& merr lumi.
Propagandén mé té theksuar e kishte kujtesa kolektive, ku té gjithé ishin té detyruar té shikonin
programet, aktivitetet dhe apo filmat, qé né pérmbajtje té tyre kishin formim té pastér ideologjik.

“Programet e televizioneve tona jané té kéqija dhe té mérzitshme. Arti yné vuan nga
rutina, nga skematizmi dhe standardet. Se njeriu kétu nuk éshté i liré té béjé ¢'té dojé dhe té
shkojé ku té dojé. Kétu po fole njé fjalé t& mori lumi”.’

Edukimin e masave-shprehet piktori Ali Oseku e kam vuajtur né Iékurén time. Cdo gjé
duhet té& béhej ¢faré té thonin ata dhe si té donin ata. Ai sjell né rréfimin e tij, njé sekuencé té
kohés, kur ishte né gytetin e Elbasanit pér riedukim.

“ldeologjia dhe propaganda e kané shtypur artistin gjaté kohés sé regjimit komunist dhe
sidomos pas viteve '73. Gjaté kohés kur mé ¢uan pér riedukim né Elbasan, mé Kishin véné té
punoja punétor krahu, ngarkim-shkarkim dhe nuk iu pérgjigjesha punés qé ata kérkonin. Pra si té
thuash ndaj tyre uné rebelohesha shumé. Aty né Elbasan dégjova njé ngjarje, ku grua ishte mbytur
né njé pus, né pérpjekje pér té shpértuar njé fémijé dhe mé pas béra njé dekor pér kété ngjarje qé
dégjova. Uaaa - thané ky genka edhe piktor. Mé pas béra njé portret té thjeshté té Enver Hoxhés.
Ky portret ishte rreth katér metra, por ishte dicka e thjeshté, si té thuash me té férkume, kjo ishte
edhe metoda sovjetike. Né até kohé uné rebelohesha shumé. Nuk iu bindja té béja punén gé mé
kishin caktuar, punétor krahu, ngarkim-shkarkim dhe pér té dal nga situata iu thoja, kam kryer
punén time, kam vizatuar Enver Hoxhén katér metra e keni”.®

Té rinjté dhe té rejat ishin té detyruar té lexonin té gjitha dokumentet e partisé dhe veprat e
Enver Hoxhés, e gjithé kjo propagandé béhej, g€ t€ brumosnin tek té rinjt€ “idealet” e Partisé€ sé
Enver Hoxhés.

® Selim Hasani, Rapsodi popullore, Tirang, 1966, . 48.
Shih: Silvana Leka, Kaligrafia e teksteve me imazhet e vrazhda té diktaturés né tekstet poetike té Robert Priftit,
botuar né€ revistén: “Poeteka”, nr. 34, e cila &shté pjesé dhe partner e rrjetit t& revistave kulturore evropiane
EUROZINE, Ministria e Kulturés, Tirané, 2015, f. 84-88.

’ Dosja e hetuesisé/Ministria e Brendshme, nr. 10667/1-A, “Pér té pandehurin Edison Gjergo”, Akuza: “Agjitacion
dhe Propagandé”, Né bazé t€ nenit 73/1, Data e fillimit 13 janar 1975, Data e mbarimit 8 prill 1975.

® Intervisté me piktorin Ali Oseku (16.02.2019).

Page | 71
Anglisticum Journal (1JLLIS), Volume: 7 | Issue: 11 |



November 2018 e e-ISSN: 1857-8187 e p-ISSN: 1857-8179

Sistemi i kohés frikén mé té madhe e kishte prej artiséve dhe shkrimtaréve, sigurisht qé
mbi ta réndonte edhe survejimi mé i madh. Né akt-akuzén e piktorit Edison Gjergo, del se piktorin
e akuzojné pér agjitacion dhe propangané, duke u shprehur ndaj tij késhtu: “I pandehuri Edison
Gjergo, ka zhvilluar agjitacion dhe propagandé, ku nga hetimet doli se: “Nga viti 1970 ka gené né
Lidhjen e Shkrimtaréve dhe Artistéve. Ky i pandehur pa gené i molepsur me ideologjiné borgjezo-
revizioniste dhe i priré pas artit modernist, dekadent. Ka béré piktura me pérmbajtje reaksionare,
dekadente dhe moderniste, pér té cilat éshté kritikuar heré pas here nga Lidhja e Shkrimtaréve
dhe Artistéve”.?

Jetésimin e realizmit socialist né Shqipéri e provokonte dhe e promovonte mé sé miri, veté
lideri i saj, Enver Hoxha, ku jeta dhe shéndeti i individit shkonte lidhur né koherencé té ploté mé
jetén dhe luftén e Partisé.

“Jeta dhe shéndeti yné jané té lidhur ngushté me jetén dhe me luftén e Partisé', duke u
mbéshtetur né “karakterin ideologjik”.**

Propaganda né realizmin socialist pérgjaté viteve *70 kishte t& bénte s€ pari me pérforcimin
e kultit t& partisé. Cdo kush gé nuk punonte apo nuk respektonte kultin e partisé, konsiderohej
“Armik 1 Popullit’”, mé€ pas internohej, burgosej apo pushkatohej s€¢ bashku me familjen.
Propaganda e promovimit té kultit té partisé ishte e mishéruar népér: aktivitete masive, kongrese,
dégjesa publike, revista, gazeta, sheshe, teatro, pra né vendet té cilat populloheshin nga shumé
njeréz.

Shpérlaja e trurit té té rinjve sipas porosisé sé Enver Hoxhés, duhet té béhej nga organizatat
e rinisé sé partisé, duke pérdorur té ashtuguajturén metodén e ballafagimit. Metodé kjo e iniciuar
nga veté Partia-shtet, pér té béré t€ mundur mésimet e késaj té fundit.

“Organizatat e Rinisé”'? kishin pér detyrén té ngrinin nivelin e punés edukative, duke e
béré até sa mé konkrete, t€ dukshme dhe té argumentuar miré, té ishte e lidhur ngushté me
problemet e jetés sé pérditshme, té punés, té sjelljes, me géndrimet e secilit, duke luftuar me cdo
kusht shfagjet e formalizmit.

Rinia ishte e detyruar té pérvetésonte mésimet e marksizém-leninizmit, mésimet e Partisé e
té udhéhegésit té saj Enver Hoxhés, pér té béré té mundur forcimin e vijés politike dhe ideologjike
dhe pér t&€ dhéné shembullin e tyre t&€ masat. Duke “ngréné kété 1loj ushqimi” rinia i pérvetésonte
mésimet e Partisé sé Enver Hoxhés, pérmes shtypit, librit, radios e televizionit, muzikés e pikturés,
kinemasé, teatrit, shtépive e vatrave té kulturés, rretheve té krijimtarisé letrare, artistike dhe

° Dosja e hetuesisé/Ministria e Brendshme, nr. 10667/1-A, “Pér té pandehurin Edison Gjergo”, Akuza: “Agjitacion
dhe Propagandé”, Né bazé t€ nenit 73/1, Data e fillimit 13 janar 1975, Data e mbarimit 8 prill 1975.

1% Enver Hoxha, Letra té zgjedhura, Shtépia Botuese “8 Néntori”, Tiran€, 1985, f. 389.

" Floresha Dado, Letérsi e painterpretuar, Bota Shqiptare, Tirané, 2010, f. 147. “Termi ‘karakter ideologjik’, éshté
shprehje e njé situate té re ideore né jetén e shoqérisé, kur teoria marksiste e lidhi géndrimin e autorit me luftén e
proletariatit. Ishte hapi i paré pér t€ bér€ njé komandim, njé orientim t€ thelbit t€ brendshém t€ letérsisé”, si rrjedhim
edhe i artit né pérgjithési dhe arteve pamore né veganti.

2 Kongresi i 7-té i BRPSH - Elbasan, 26-29 shtator, Botim i KQ t& BRPSH, Tirang, 1977, f. 26.

teknike e shkencore. Pra Enver Hoxha e kishte géllim né vetvete edukimin politik dhe ideologjik
té rinisé shqiptare.

Né gjysmén e dyté té shekullit té 20-t&, sidomos prej viteve 1960 e kéndej, korrespodenca
e qytetaréve me zyrat shtetérore mori njé pérmasé té jashtézakonshme. Vetém udhéheqjes politike
qendrore i dérgoheshin mesatarisht “gjashté mijé letra né vit”."

Pjesa mé e madhe e kétyre letrave kané pasur si géllim si té ndihmojné partiné komuniste
pér t& pérsosur ideologjikisht shtetin, “pér t& mbrojtur pastértiné e sistemit™** dhe pér té forcuar
parimet e marksizém-leninizmit.

Nga 15 dhjetori 1973 deri mé 20 janar 1974 né té gjitha organizatat bazé té partisé si dhe
né kolektivat punonjése té institucioneve artistike kryesore, u zhvilluan konkluzionet e byrosé sé
K. P. té rrethit dhe materialet e tjera.

Né Lidhjen e shkrimtaréve dhe artistéve, pas debatit t¢é madh kundér shfagjeve té huaja
borgjeze-revizioniste né letérsi e art si dhe géndrimeve liberale ndaj tyre, debat ky gé u ndricua
dhe u udhéhoq né bazé té raportit té pleniumit IV té K. Q. té Partisé, fjalimeve té Enver Hoxhés.

Propaganda pérmes kultit té partisé, e gjejmé né parakalimet me rastin e 1 Majit. Sloganet
té cilat zinin hapésirén e fageve té para té revistave t€ kohés, si: revista “Y1li” e vitit 1971, revista
“Fatosi” e datés 1 Janar 1976, revista “Pionieri”, shkurt 1976.

Kultin e partisé e gjejmé né kéngét me taban tradicional, si né titujt:

“Moj Parti t’u shtofté nami”, “Partia po na mbéleth”, “Moj ideja komuniste”, “Pér t&
dashurén Parti”, “Lum e lum pér két Parti”, “Moj Parti t’u zént’ e mbara”, “Kongresit t& paré t&
Partisé”, “E tunde Parti e tunde”, “Shpétimtare qe Partia”, “Rrofsh Parti ku na mbéshtete”, “Té
dalt nami moj Parti”, “Kur tingé€llon zani i Partisé”, “Buget kénga e Partisé”, “Rrofsh ti moj

Partia mémé”, “Té rrojé Partia thang”. ™

Ose,

“Moj Partia jon’ e madhe”, “Lum e lum pér ty Parti”, “Flisni néna flisni pér Parting”, “Né
krye géndron Partia”, “Jemi shumé krenar pér Partiné toné”, “Pér Partiné shqipe mali”, “Tuj
kéndue lavdi Partisé”, “T¢ dalt nami moj Parti”, “Rrofsh Parti sa malet tona”, “Dhurat’ Partija na
ka ¢ue”, “Urim i dérgon Partisé”, “Késhtu Partia ty t’ka msue”, “T¢€ kujton gjithmoné Partia”,
“Moj Parti moj famémadhe”, “Moj Partia Leniniste”, “Pér Partin’ Partin’ e Punés”, “Parti

njizetepesé vjegare”, “O Parti o yll o drit&”.*°

'3 Shih raportet vjetore pér letrat nga populli né vitet 1980 qé ruhen né AQSH, F. 14/AP..

! Shaban Sinani, Letrarésia dhe vértetésia, botuar né revistén shkencore-kulturore: “Perla”, nr. 4, Tirané, 2009, f. 82.
' Pér Parting shqipe mali, Instituti i Folklorit, Shtypshkronja “Mihal Duri”, Tirang, 1961.

'® Kéngé pér Parting, Instituti i Folklorit, Shtypshkronja “Mihal Duri”, Tirané, 1966.

“Partia, theksonte Enver Hoxha, - ka béré njé vepér té madhe qé ngriti né njé piedestal té
59 17

larté dhe pérjetésoi gjithé kété pasuri té rrallé qé kemi trashéguar nga e kaluara”.

Zhvillimi i folklorit pérmes propagandés sé kultit té Partisé ishte njé déshmi e garté dhe
konkrete pér forcimin e vijés sé Partisé dhe t€ mésimeve té udhéheqésit té saj, Enver Hoxhés. Puna
e organizuar pér zbulimin, ruajtja, zhvillimin dhe pasurimi i kulturés tradicionale folklorike,
shérbente pér té véné né dukje dhe pér té rrénjosur né memorien historike kombétare, kultin e
Partisé. Organizimi i festivaleve folklorike lokale e kombétare, si¢ ishin ai i vitit 1968 dhe i tetorit
1973, jané shembujt konkrete té késaj propagande. Festivali i tetorit i vitit 1973, i cili i mbajt pas
Plenumit té 4-té té KQ té PPSH (gershor 1973), provoi né ményré té pérsosur pér té déshmuar kété
propagandé.

“Njé etapé té re, mé té larté, shénoi festivali folklorik kombétar i vitit 1978, gé pasuroi mé
tej té gjithé krijimtariné popullore®, ku raporti i Enver Hoxhés né Plenumin e 4-t&, theksonte gé
té thellohej lufta ideologjike kundér shfagjeve té huaja dhe géndrimeve liberale ndaj tyre.

Partia, duke zbatuar parimet marksiste-leniniste t& ndértimit té socializmit me forcat e veta,
u udhéhoqi popullin né ndértimin e bazés ekonomike té socializmit, né fillim, e mé voné né até té
ndértimit té ploté. Shqipéria u shndérrua né njé kanier pune.

Hoxha duke ditur forcén qé kishte propaganda dhe sidomos ajo lloj media, e cila shihej,
dégjohej apo pérjetohej, si fjala vjen, piktura, muzika, vénia né skené e njé drame apo edhe
letérsia, fokusi i forcimit t€ partisé dhe sigurimi i pushtetit t€ pérjetshém t€ tij ishte: “Propagandé-
Propagandé-Propagandé”, e cila duhet té ishte njé mision i miré pérmbushur nga té gjithé.

Faruk Borova né njé studim té tij e ka sgaruar mé sé miri rolin e medias, duke e quajtur até
si pushteti i katért né demokraci, e ku ndér té tjera né artikullin e tij thekson, mbi rolin qé ka
shpérndarja e informacioneve, pérmes shtypit, radios dhe televizionit:

“... me kalimin e viteve filloi shpérndarja e informacioneve népérmjet shtypit, radios dhe
né vijim edhe televizionit, té cilét jané emértuar me termin “media”. Ky institucion luan njé rol té

réndésishém né jetén e pérditshme”.*

Mé pas ai né kété studim ndalet edhe né ¢éshtjet e medias dhe té informimit gjaté kohés sé
realizmit socialist n€ vitet *70, duke na kujtuar kété fakt:

“Edhe né sistemin socialist, né Shqipéri kishte media, por ajo media nuk e paragiste
realisht jo vetém gjendjen ekonomike, por ¢do aspekt té jetés, sagé njé i huaj kur lexonte gazetén

' Enver Hoxha, Mbi letérsiné dhe artin, Tirang, 1977, f. 493.

'® Agron Fico, Partia né kéngén e popullit, Shtépia Botuese “8 Néntori”, Tirané, 1979, f. 8.

' Faruk Borova, Roli i medias si pushtet i katért né demokraci, botuar né revistén: “Univers”, nr. 19, Instituti Shqiptar
i Mendimit dhe i Qytetérimit Islam, Tirané, 2018, f. 300.
Shih: Enver Hoxha, Céshtje té revolucionit dhe té ndértimit socialist, né: “Pérmbledhje veprash”, véll. III, f. 520.
“Partia Komuniste e Shqipéris€, e frymézuar nga ideologjia marksiste-leniniste, u bé udhéhegésja e revolucionit.
Asaj i takoi barra historike e réndg, e véshtiré, por e lavdishme: té ngrinte popullin né revolucion, ta udhéhigte né
lufté pér ¢lirimin e atdheut dhe ta gonte né fitore até dhe klasén punétore, pararoja e s€ cilés ishte ajo veté”.

kryesore e cila paradoksalisht quhej “Zéri i popullit”, kuptonte se gé té jetoje né Shqipéri, ishte
njé fat i madh. Ky emértim i gazetés kishte domethénien e vet, se ¢faré thuhej aty ishte pikérisht
zéri i popullit, pra zéri i sé vértetés, pasi propagandohej se ajo media i shérbente atij populli. Pra,
kjo jeté e miré sipas medias reflektohej né nivelin ekonomik, social e kulturor, duke mos u
indoktrinuar nga modernizmat e vendeve peréndimore, né té cilat sipas shtypit toné, njerézit ishin
té zbrazét né aspektin shpirtéror, duke pérdorur drogé, pije alkoolike apo ishin me imoralitet té
shfrenuar. Késhtu paraqitej jeta e rinisé né vendet peréndimore né mediat e kohés sé
socializmit”.?°

Propaganda e imperializmit sipas realizmit socialist nuk bénte asgjé tjetér, vegse bénte té
mundur degjenerimin e njerézve dhe né térési té té gjithé shoqgérisé. Si objekt i propagandés sé
imperializmit sipas realizmit socialist ishte ringjallja me té gjitha format dhe né té gjitha aspektet e
veseve, e ndjenjave, e lakmisé, e egoizmit, etj. E téra kjo ishte sipas realizmit socialist ishte
pasqyra e fytyrés sé egér té kapitalizmit, pasqyra e degjenerimit té tij. Kapitalizmi, imperializmi
sipas kéndvéshtrimit té realizmit socialist kishte friké qofté nga revolucioni dhe nga proletariati.

“Vjershat banale té disa poetéve qé Dritéro Agolli i godiste me té drejté me kamxhik né njé

artikull t& “Zérit té Popullit”, preferohen prej muzikantéve tané dhe mbi to béjné muzikén”. %

Po ¢faré fenomeni ndodhi realisht né vitet *70?

Vitet 70 ose mé sakté t€ themi nga vitet 1968-1974, pati njé shpérthim, né art dhe né
letérsi. Mjafton té kujtojmé nivelin modern té muzikés dhe té pikturés. Modernitetin e déshmuar
né poeziné dhe prozén shqipe, e cila né kété fillesé shpérfag kumte té larmishme dhe rrafshe té
ngritura t€ shprehjes. Fenomen pér vitet 70 jané botimi i romaneve mé cilésore t&€ Ismail
Kadaresg, Dritéro Agollit, Té Jakov Xoxés, Anton Pashkut etj.

Po arti dhe letérsi né funksion t&€ kujt ishin dhe kujt duhet t’i shérbenin g€ ato t€ botoheshin
dhe né fund té fundit, q€ jeta artistike né vend t€ kishte pérparim, e pra “zhvillimi i saj duhej t'u
nénshtrohej géllimeve té propagandés komuniste”?, pasi “letérsia dhe arti, jané mjeti mé efikas i
komunikimit me kéto shtresa dhe regjimi komunist i kontrollon dhe i pérdor né kuadrin e makinés

sé tij propagandistike”.?

?® Faruk Borova, Roli i medias si pushtet i katért né demokraci, botuar né revistén: “Univers”, nr. 19, Instituti Shqiptar
i Mendimit dhe i Qytetérimit Islam, Tirané, 2018, f. 302-303.
Shih: Enciklopedia shqgiptare, Akademia e Shkencave e RPSSH, Redaksia e Pérgjithshme e Enciklopedisé
Shgiptare, Tirané, 1989, f. 23-24. “Artet figurative: artet né RPSSH, gjinité dhe llojet kryesore té arteve figurative,
problemet e artit té realizmit socialist, drejtimet dhe etapat kryesore té arteve figurative gjaté histroisé, veprat
kryesore me vleré historike, monumentet, kishat, xhamité, manastriret, késhtjellat, objektet historike té arkitekturés.
Muzika, teatri, kinematografia: gjinité dhe llojet kryesore, veprimtarité, shogatat e shkollat, orkestat, teatrot,
kinematg, kinostudioja, histroia, problemet e realizmit socialist”.

*! Enver Hoxha, Raporte e fjalime, 1965-1966, f. 150.

?2 Gézim Aliu, Romanet e Ismail Kadaresé 1963-1990 (retorika e tekstit dhe narracioni), Instituti Albanologjik,
Prishting, 2016, f. 20.

 Mark Marku, Letérsi e angazhuar dhe autoré té angazhuar, né: “Studime albanologjike”, Universiteti i Tiranés,
Fakulteti i Historisé dhe i Filologjisé, Tirang, 2009, f. 71.

Né gjithé kété sistem kontrollues dhe survejues, a mos ndoshta shqiptarét kané jetuar né
njé gabim??

Pasi té duket sikur shqiptarét jetonin né njé sistem, qé ishte anti gjithé botés.

Shqiptarét jetonin né njé vend gé béhej propagandé, béhej propagandé pér parting, pér
vijén e partisé-shtet, béhej propagandé pér forcimin e “kultit t& individit”.2*

Propaganda e kultit té individit, pérmes sloganeve dhe shprehjeve frazeologjike té emrit té
Enver Hoxhés, ishte i tej mbushur letérsia dhe arti.

Titujt e kéngéve popullore, si: “Enver o ylli me drité”, “Enver Hoxh’ nuk ban ma nana”,
.99 25

“Enver Hoxha na ka pri”, “Enver Hoxhés”, “Priné Enveri me Parti”, “Manua me Enverin t&€né”.

Propaganda né Shqipéri ishte e forté dhe artistéve u kérkoj té ishin pjesé e késaj
propagande politike. Artisti shihej njé vegél politike dhe kukulla lévizése sipas orekseve té Byrosé
politike.

Regjisori Gjergj Xhuvani né lidhje me propagandén gjaté regjimit socialist do shprehej
késhtu:

Propaganda ishte kjo: “Shteti yné i vogél flamurtar marksist-leninist, éshté kundér ideve
borgjeze” ose parulla tjetér edhe mé therése: “Pa buké mund té rrinim, por ideté duhet t’i kishim té

mira”.%®

Lufta pér socializmin krijon artisté t& tipit t& ri, “qé ngrené lart flamurin e partisé”?’, gé e

VEné krijimtariné e tyre me ndérgjegje té ploté né shérbim té ¢éshtjes sé clirimit té proletariatit dhe
té té gjithé punonjésve.

“ldeologjia e marksizém-leninizmit éshté baza monolite e zhvillimit t& kulturés, letérsisé
dhe artit sovjetik. Pérvetésimi i thesareve té teorisé marksiste-leniniste e pasuruan krijimtariné
artistike, ngre nivelin e saj ideologjik dhe artistik, ndihmon pér krijimin e veprave té denja pér
epokén e madhe té ndértimit té komunizmit”.2®

Realizmi socialist nxiti skematizmin, pérshtatjen politike, solidaritetin me ideologjiné
sunduese dhe propagandén e kohés. Letérsia dhe artet e realizmit socialist ndogén vijé e politike té
partisé dhe parimet e saj ideologjike.

** Ermir Hoxha, Kulti i individit dhe arti totalitar, né revistén: “Studime pér artin”, nr. 14, Qendra e Studimeve
Albanologjike, Instituti i Antropologjisé Kulturore dhe Studimit té Artit, Departamenti i Arteve, Tirané, 2011, f.
295. “Figura e diktatorit, e manipuluar dhe e dhén€ né vlerat e udh&heqgsit, prijésit, heroit, largpamésit etj., mbetet
gati né ¢do sistem totalitar si figura parésore, rreth sé cilés ndértohet e gjithé makina e propagandés”.

» Kénge pér Parting, Instituti i Folklorit, Tirané, Shtypshkronja “Mihal Duri”, 1966.

*® Intervisté me Gjergj Xhuvanin-regjisor (22.03.2016).

? Marksi dhe Engelsi pér kulturén dhe artin, Shtépia Botuese “Naim Frashéri”, Tirang, 1960, f. 23.

?® Marksi dhe Engelsi pér kulturén dhe artin, Shtépia Botuese “Naim Frashéri”, Tirané, 1960, f. 25.

“Arti realist &shté i zoti ta paraqité epokén e tij me aq forcé dhe frymé bindése sa gé figura
5 29

artistike té béhet déshmi e kohés sé tij”.

Démin mé té madh realizimi socialist ua shkaktoi letérsisé dhe arteve &€ shumé me
pamundésimin e zbatimit t¢ metodave dhe drejtimeve té tjera, se sa me kufizimet e saj té
brendshme.

“Arti i vérteté forcon tiparet e veta novatore dhe fiton njé nivel té larté artistik, kur
mishéron njé pérmbajtje revolucionare dhe kur udhéhiget nga idealet komuniste. Prandaj forcimi i
vazhdueshém i partishmérisé proletare mbetet gjithnjé njé detyré bazé pér zhvillimin e kulturés e
té arteve tona, pér pérparimin e tyre né rrugén e socializmit”.*

Né vendet ku ishte i shtriré realizmi socialist ¢éshtjet ideologjike ishin parésore. Céshtjet
ideologjike kishin té bénin ngushtésisht me lidhjen e letérsisé dhe artit, me jetén e popullit.
Politika e Partisé sé realizimit socialist e pérpunuar mbi bazat marksiste té shéndosha, vinte né
dukje rolin shogéror triumfues té krijimtarisé artistike si dhe rolin e saj tepér aktiv né edukimin
ideologjik, duke béré té mundur ngritjen kulturore té masave.

Sipas idesé sé tyre mjetet e artit té vérteté duhet té pérdoren pér propagandimin e
ideologjis€. Né rastin e Shqipéris€, theksi vihej te fraza: “Letérsia dhe artet, duhet té jené
gjithmoné nén vézhgimin e partishmérisé dhe proletariatit”.

Realizmi socialist mbéshtetet né identifikimin e “sé resé”*! me proletariatin dhe t&

proletariatit me Partiné. Ai paraget qytetaré shembulloré, komunisté (t& shkruar né Parti ose jo) -
dhe armiq té klasés.

Né Shqipéri mésimet e Partisé té drejtuara nga Enver Hoxha, ku fliste pér njé art novator, i
cili duhet t¢ mbéshtetej né traditén e shéndoshé té vjetér e té re dhe né partishmériné proletare.
Shkrimtarét dhe artistét u kérkohej pér té dhéné vepra thellésisht té partishme, me qéllim
pasurimin e fondit té letérsisé dhe té artit sé realizmit socialist.

Konteksti politik dhe ideologjik impononte gjendjen e kontrollit ndaj mendimit, idesé,
formés dhe pérmbajtjes, ndaj tekstit letrat, ndaj artit t¢ shkrimit, ndaj ¢do gjejé. Kjo doktriné
imponimi kishte njé estetiké normative, e cila urdhéronte shkrimin dhe letérsisé dhe krijimtarisé

artistike sipas “dogmave leniniste”. %

?® Marksi dhe Engelsi pér kulturén dhe artin, Shtépia Botuese “Naim Frashéri”, Tirang, 1960, f. 14.
* Enver Hoxha, Pér rining, f. 440.
*! Ceslav Millosh, Mendije e robéruar, Botimet Dritero, Tirang, 1998.
Shih: Ismajl Bajra, Mésimi i Leninit mbi diktaturén e proletariatit, botuar né revistén: “Pérparimi”, nr. 4, Prishting,
1966, f. 307-317.
%2 Lidhur me mendimet e V 1. Leninit pér letérsiné dhe parting, shih mé tej artikullin: Organizata e partisé dhe letérsia
e partisé né€ librin Lenini pér kulturén dhe artin, Shtépia Botuese “Néntori”. Tirané, 975, f. 7-12.

Skematizmi dhe propaganda nuk kishin pér objekt té tyre formén artistike, mjaftonte
ilustrimi ideor, ku sipas direktivave t€ PPSH, aty duhet t’i p&rmbaheshin parimeve t€ soc-
realizmit. Ata artisté té cilét guxuan t’i thyenin kéto rregulla, sistemi nuk ua kurseu as jetén e tyre.

Po pse artistét dhe shkrimtarét thyen rregullat? Nga kush u frymézuan?

Patjetér se ndikimin dhe mbi té gjitha frymézimin kéta artisté dhe shkrimtaré pérveg
“idhujve” té tyre t€ lexonin apo dégjonin né fshehtési té ploté, ndikua tek nénvetédija e tyre edhe
lévizja studentore e vitit 1968. Ndikoi padyshim edhe ritmi modern né muziké, pikturé dhe letérsi,
té cilat trokitén né portat e diktaturés, pa marré lejé. Mesa duket diktature ishte e paafté pér té ndal
kété rrymé dhe frymé té re moderne evropiane botérore edhe né Shqipériné e izoluar prej tyre. Pas
késaj u ndérmorén té gjitha masat gé té kontrollonin dhe ndalonin pérhapjen e tyre, né ményré gé
té kishte prova pér té dénuar artin dhe letérsing, artistét dhe shkrimtarét.

“...shprehja “té shkruarit” kétu ka kuptimin e veprimtarisé kreative té njé shkrimtari qé
duhej, po sikur té tjerét, t'u pérshtatej rrethanave té shtréngimit politik, ideologjik, shogéror,
kulturor té asaj kohe. Prandaj tekstet letrare gé shkruheshin né até kohé dhe jo vetém, pasi edhe
kinematografia, edhe arti figurativ, edhe skulptura, madje edhe muzika, duhej té bartnin mesazhin
e imponuar nga pushteti. Késhtu gé esencé e teksteve letrare ishte retorika ideologjike. Artet
krijoheshin e kultivoheshin pér té shprehur artistikisht ideologjiné e kohés dhe funksioni i tyre
kryesor ishte té arrinte te masat”.*

N¢ artet pamore fjala bie, shembull né€ két€ rast €shté vepra “Epika e yjeve t€ méngjesit”,
por tashmé e letrarizuar, ku autori i kétij romani shpjegon se: “€shté njé roman mbi imoralitetin e
diktaturés dhe té diktatoréve té saj”, ku ideologjia dhe propaganda komuniste binte mbi kokat e
artistéve si alarm lufte.

Kush nuk zbatonte ideologjiné dhe propagandén komuniste, faturén e pérndjekjes e kishte
té siguruar. Né mos zbatim té ideologjisé dhe propagandés komuniste pati edhe pasojat e saj. Né
fillim u pérndoqén ata shkrimtaré dhe artisté té cilét Partia i cilésoi si reaksionaré dhe gé lakmonin
kulturén borgjeze. Ndér té parét shkrimtaré dhe kontribuues té shkencés albanologjike shqiptare,
por gé pasluftés ishin pérfshiré né formacione politike té tjera, u quajtén armiq dhe ndaj tyre
vepruan gjyget speciale. Emrat, si: Ernest Koligi, Mehmet Kraja, Karl Gurakuqi, Namik Resuli, té
cilét arritén té largohen nga Shqipéria, u dénuan né mungesé, duke u shpallur kriminelé dhe u
ndalua kthimi i tyre né atdhe. Njé emér tjetér i albanologjisé shqiptare éshté edhe firmétari i
Pavarésisé sé Shqipérisé, Lef Nosi, i cili u pushkatua né gjyqget speciale té vitit 1945.

Ideologjia dhe propaganda komuniste veproi njélloj me emrat e té gjithé artistéve,
shkrimtaréve dhe intelektualéve, ku njé fenomen pér kohén do shénohet edhe emri dhe imazhi i
Gjergj Fishtés. Varri i “Homerit shqiptar”, “Poetit Kombétar” dhe “Vetédijes s¢ Kombit” do
dhunohet, madje emri i tij ishte i ndaluar té pérmendej. Ai u shpall reaksionar.

* Gézim Aliu, Romanet e Ismail kadaresé¢ 1963-1990 (retorika e tekstit dhe narracioni), Instituti Albanologjik,
Prishting, 2016, f. 46.

“Quhem Mark Paci, jam 80 vjec dhe jetoi né Durrés. Jam nga Domgjoni i Mirdités, uné i
pérkas gjakut t& Homerit Shqiptar At Gjergj Fishtés, i cili né vitet 1945-1990, u imazhi dhe vepra
e tij si edhe e gjithé familja dhe farefisi i tij u ndalua nga regjimi. Asnjé prej familjes sé tij nuk
guxonte as té ia pérmendeshim emrin Gjergj Fishtés se ekzekutoheshe. Né vitet '70 uné sé bashku
me kushéririn tim Nik Toma, né kohén e regjimit komunist mbajtén lidhje me gjakun e At Gjergj
Fishtés, duke lexuar dhe ruajtur veprat e tij. Né ato vite, ishin té ndaluara festat fetare dhe
denoheshe po t’i festoje, déshmon Mark Paci, por Nik Toma erdhi e mé ftoi, pér té festuar “Festén
e Zojés” né familjen e tij né Fishté, né shtator té vitit 1978.

Po flas lirshém si vlla me vlla, i thoté Nik Toma, Mark Pacit, e dimé gé jané té
ndalumefestat fetare, por gjaku jot né Fishté i feston dhe je i ftum, me ardh né Fishté, pér festén e
Zojés. Nika i tregon Markut, se e lutnit festen fetare, pa ra né sy, se ishte afér datés sé pérvjetorit
té vizités sé Enver Hoxhés né Fishté dhe po t’i lajméronin organet e sigurimit, do iu thonin, se po
festonin pérvjetorin e ardhjes sé Enverit né Fishte”.*

Vingenc Prenushi, njé tjetér figuré e réndésishme e kulturés shqiptare, argipeshkv i
Durrésit, poet i njohur, i cili u dénua me njézet vjet burg dhe vdes prej torturave né vitin 1949.
Dramaturgu Ndre Zadeja (1891-1945) poeti dhe pérkthyesi Dom Lazér Shantoja (1892-1945),
poeti até Bernardin Palaj (1884-1947), patér Anton Harapi (1888-1846), publicisti Gjon Shllaku
(1907-1946), u arrestuan, torturuan dhe ekzekutuan. Edhe imzot Mikel Koligi, njé muzikant, do té
pésojé ndéshkim, po ashtu edhe Shtjefen Kurti, do t&€ shkojé né litar né vitet *70, pér shkak se
guxoi té pagézojé né fshehtési njé fémijé né kampet e punés né Lushnje.

Né Shqipériné e Realizmit Socialist presioni ideologjik dhe propagandistik ishte né nivel té
larté institucional, duke pérfshiré edhe jetén shpirtérore té artistéve, shkrimtarét dhe intelektualet,
duke ndértuar dikotominé ne dhe “armiku ideologjik borgjezo-revizionist™*°.

“Tjetr1” 1 paré si armik &éshté késisoj edhe njé ndérprerje dhe mbyllje té€ komunikimit
artistik, kulturor dhe filozofik. Kultura “tjetér”, ajo kulturé e huaj, e cila nuk ishte e lejuar né
Shqipériné e realizmit socialist, éshté theksuar nga veté Enver Hoxha né fjalén e mbajtur né
Plenumin e 4-t€, ku ndér té tjera do theksonte:

“Kjo kulturé e veshur me njé shkélgim té jashtém-sipas Enver Hoxhés shprehur né
Plenumin e 4-t t¢ KQ té PPSH,- e shogéruar me njé reklamé té bujshme, e trajtuar né ményré mé
komerciale dhe gé pérkrahet e financohet nga borgjezia, vérshon né ekranin e kinemasé e té
televizionit, né revista, né gazeta e né radio, né té gjitha mjetet e informacionit e té propagandés

** Intervisté me Mark Pacin-historian-etnograf, gjak i origjinés sé& At Gjergj Fishtés. | lindur mé 13 gershor 1939 né
Domgjon té Mirdités. Historian, artist, krijues, mbledhés folklori dhe materialesh arkeologjike, themelues i dhe
drejtues i pesé muzeve, si né Domgjon né vitin 1973, né Rréshen, Kukés, Bicaj, Kolosjan. Kurse Nik Toma, i lindur
mé 14 shkurt té vitit 1934 né Fishté, artist, krijues, mbledhés folklori, rapsodi i paré né Zadrimé, themelues e
drejtues i pesé gendrave kulturore né vitin 1972, si né: Ungrej (Kashnjet), e mé voné né Blinishté, Fishté, Piraj,
Troshan, (Zadrimé).

> Adem Jakllari, Sundimi i tejskajshém i shogérisé, “Patologjia” e akulturacionit si paradigmé zotéruese dhe format
e refuzimit té saj né Shqipériné totalitare, né: “Pasojat e diktaturés-qéndrimi ndaj shtypjes dhe mésimet”, Botues:
Konrad-Adenauer-Stiftung e.V. Zyra e Tiranés Dr. Eillibold Frehner, f. 28.

masive. Qéllimi i saj éshté ta kthejé njeriun e thjeshté né njé konsumator pasiv té ideve té
5936

helmatisura borgjeze, t’ia béjé kété konsum njé nevojé e zakon

Frika mé e madhe né vitet 70 ishte edhe hapja q€¢ mund té€ ndodhte, pérmes artit dhe
letérsisé, késhtu gé pérmes mbajtjes sé fjalimeve dhe diskutimeve, duke véné né dukje se
propaganda e imperializmit nuk ka njohur kurré né kété drejtim njé shtrirje dhe njé larmi kaq té
gjeré sa né ditét e sotme pér degjenerimin e njerézve dhe té shogérisé né térési, pér té ringjallur né
cdo formé dhe né c¢do aspekt veset, ndjenjat, lakmité, egoizmin, banditizmin e dikurshém té atyre
njerézve dhe té atyre shogérive gé mbéshtesnin fuginé e tij.

Si pérfundim

Realizmi socialist kaluar pérmes ideologjisé dhe propagandés, mund té themi se Kjo
periudhé éshté quajtur edhe njé pasqyré e fytyrés sé egér té kapitalit, pra njé pasqyré e
degjenerimit té tij.

Borgjezia ishte e dénuar kudo ajo ngrite kokén, si né letérsi, né pikturé, muziké etj, ishte
filozofia mbrojtse e kétij sistemi. Sipas ideologjisé sé Realizmit socialist, Partia ndigte ¢do vepér
gé dilte né drité, e cila duhet té kalonte ecuriné e komisioneve, shtépive botuese, redaktoréve apo
recensuesve.

Realizmi socialist operonte sipas metodés ideologjike dhe artistike, pér té béré t& mundur
pasqyrimin e realitetit. Zbatimi i parimit bardhé e zi kishte té bénte me zbatimin e parimit té
dhénies sé mesazheve nga heroi pozitiv.

Duke u mbéshtetur né parimin Leninist té udhéhegjes ideologjike té letérsisé dhe arteve,
sipas mésimeve té marksizém-leninizmit, Partia krijoi organizatén e shkrimtaréve, mé voné edhe
até té artistéve, me géllim qé krijimtaria letrare dhe artistike né Shqipéri, té ishte nén kontrollin
sistemit té Realizmit Socialist. Nén catiné e kétyre organizatave u bé e mundur gé té shtroheshin
problemet, té béheshin diskutime krijuese.

Letérsia dhe artet duhet té kishin né objekt té trajtesave té tyre ¢éshtja e socializmit dhe
komunizmit. Detyrat revolucionare té Partisé, duhet té realizohen nga shkrimtarét dhe artistét.
Realizimi i kétyre detyrave té porositura sipas Partisé-shtet, duheshin kryer nén pérgjegjésiné e
ploté, ku socializmi dhe mendimi proletar marksist-leninist té ndihen dhe ta pérshkruajné fund e
krye cdo libér, ¢cdo pikturé, ¢do varg, ¢cdo noté muzikore, ¢do kénd e qgelizé té veprés artistike.
Partia ka besim té thellé se shkrimtarét dhe artistét tané, si kurdoheré, do ta kryejné me nder kété
detyré.

Né pretekst té zhvillimit té pikturés, kérkohej nga artistét qé fryma heroike, triméria,
virtytet e larta morale, t€ ishin si mesazheve pér t’u pércjell te publiku. Ku trajtimi i ideologjisé
dhe propaganda komuniste, shihej si njé sukses i radhés né ¢do fushé.

*® Enver Hoxha, Raporte e fjalime, 1972-1973, f. 321.

